
Mae’r ddogfen hon ar gael yn Saesneg 

 

AWDURDOD TÂN AC ACHUB GOGLEDD CYMRU 

 

Cofnodion o gyfarfod blynyddol Awdurdod Tân ac Achub Gogledd Cymru a 

gynhaliwyd ddydd Llun 21 Mehefin 2021 dros Zoom. Dechreuodd y cyfarfod 

am 9.30am. 

  

Cynghorydd Yn cynrychioli 

D Rees Cyngor Sir Ynys Môn 

P R Lewis (Cadeirydd) Cyngor Bwrdeistref Sirol Conwy 

S Lloyd-Williams Cyngor Bwrdeistref Sirol Conwy 

R E Parry Cyngor Bwrdeistref Sirol Conwy 

N Smith Cyngor Bwrdeistref Sirol Conwy 

A Tansley Cyngor Bwrdeistref Sirol Conwy 

B Blakeley Cyngor Sir Ddinbych 

A Davies Cyngor Sir Ddinbych 

M Ll Davies  Cyngor Sir Ddinbych 

M Bateman Cyngor Sir y Fflint 

A I Dunbar Cyngor Sir y Fflint 

P Shotton Cyngor Sir y Fflint 

D Wisinger Cyngor Sir y Fflint 

S Glyn Cyngor Gwynedd 

J B Hughes Cyngor Gwynedd 

J W Parry Cyngor Gwynedd 

G A Roberts Cyngor Gwynedd 

B Apsley Cyngor Bwrdeistref Sirol Wrecsam 

M Dixon Cyngor Bwrdeistref Sirol Wrecsam 

G Lowe Cyngor Bwrdeistref Sirol Wrecsam 

B Parry-Jones Cyngor Bwrdeistref Sirol Wrecsam 

A Roberts Cyngor Bwrdeistref Sirol Wrecsam 

 

Hefyd yn bresennol: 

 

S A Smith (Prif Swyddog Tân a Phrif Weithredwr); C P Everett (Clerc a 

Swyddog Monitro i’r Awdurdod); K W Finch (Trysorydd i’r Awdurdod);  

R Fairhead, H MacArthur ac S Millington (Prif Swyddogion Tân Cynorthwyol);  

S Morris (Prif Swyddog Cynorthwyol); H Howard (Pennaeth Cyllid); T Williams 

(Rheolwr Cyfathrebu Corfforaethol); G Williams (Cyfrifydd, Adran y Trysorydd, 

Cyngor Bwrdeistref Sirol Conwy); A Davies (Swyddog Cyswllt Aelodau). 

 

1 YMDDIHEURIADAU 

 

Cynghorydd Yn cynrychioli 

P Evans Cyngor Sir Ddinbych 

V Gay Cyngor Sir y Fflint 

W O Thomas Cyngor Sir y Fflint 

G Williams Cyngor Gwynedd 



 

2 PENODI CADEIRYDD 2021/22 

 

2.1 Gofynnodd y Clerc am enwebiadau i swydd Cadeirydd yr Awdurdod  

ar gyfer blwyddyn ddinesig 2021/22. 

 

2.2 Cynigiodd y Cyng. M Ll Davies enw’r Cyng. P R Lewis ac eiliwyd hyn yn 

unfrydol gan yr holl Aelodau. Ni chynigiwyd unrhyw enwebiadau eraill.  

 

2.3 PENDERFYNWYD ethol y Cynghorydd Peter Lewis yn Gadeirydd 

Awdurdod Tân ac Achub Gogledd Cymru am flwyddyn ddinesig 

2021/22. 

 

3 PENODI DIRPRWY GADEIRYDD 2021/22 

 

3.1 Aeth y Cadeirydd yn ei flaen i geisio cael enwebiadau i swydd Dirprwy 

Gadeirydd yr Awdurdod ar gyfer blwyddyn ddinesig 2021/22.   

 

3.2 Cynigiodd y Cyng. M Ll Davies enw’r Cyng. D Rees ac eiliwyd hyn yn 

unfrydol gan yr holl Aelodau. Ni chynigiwyd unrhyw enwebiadau eraill.  

 

3.3 PENDERFYNWYD ethol y Cyng. Dylan Rees i wasanaethau fel Dirprwy 

Gadeirydd Awdurdod Tân ac Achub Gogledd Cymru am flwyddyn 

ddinesig 2021/22. 

 

4 PENODI CADEIRYDD A DIRPRWY GADEIRYDD Y PWYLLGOR ARCHWILIO 

 

4.1 Gofynnodd y Cadeirydd am enwebiadau i swyddi Cadeirydd a 

Dirprwy Gadeirydd y Pwyllgor Archwilio am flwyddyn ddinesig 2021/22. 

 

4.2 Ar gyfer swydd Cadeirydd, fe wnaeth y Cyng. G Lowe gynnig enw’r 

Cyng. Brian Apsley ac eiliwyd hyn yn unfrydol gan yr holl Aelodau. Ni 

chynigiwyd unrhyw enwebiadau eraill.  

 

4.3 Ar gyfer swydd Dirprwy Gadeirydd, fe wnaeth y Cyng. G Lowe gynnig 

enw’r Cyng. W O Thomas ac eiliwyd hyn yn unfrydol gan yr holl 

Aelodau. Ni chynigiwyd unrhyw enwebiadau eraill.  

 

4.4 PENDERFYNWYD  

 

(i) ethol y Cynghorydd Brian Apsley i wasanaethu fel Cadeirydd y 

Pwyllgor Archwilio am flwyddyn ddinesig 2021/22; 

(ii) ethol y Cynghorydd Owen Thomas i wasanaethu fel Dirprwy 

Gadeirydd y Pwyllgor Archwilio am flwyddyn ddinesig 2021/22. 

 

5 RHYBUDD O FATERION BRYS 

 

5.1 Dywedodd y Cadeirydd nad oedd unrhyw eitemau wedi cael eu 

cyflwyno i’r Clerc er mwyn eu hystyried.  



 

6 COFNODION Y CYFARFOD BLYNYDDOL DIWETHAF 

 

6.1 Cafodd cofnodion Cyfarfod Blynyddol yr Awdurdod Tân ac Achub a 

gynhaliwyd ar 9 Tachwedd 2020 eu cyflwyno, er mwyn iddynt gael eu 

cymeradwyo. 

 

6.2 PENDERFYNWYD cymeradwyo’r cofnodion yn gofnod gwir a chywir o’r 

trafodion. 

 

7. MATERION YN CODI 

 

7.1 Nid oedd unrhyw faterion yn codi o’r cofnodion a gyflwynwyd. 

 

8 ADOLYGU CYFANSODDIAD YR AWDURDOD TÂN AC ACHUB 

 

8.1 Cyflwynodd y Clerc yr adroddiad a oedd yn argymell sefydlu 

gweithgor i adolygu Cyfansoddid yr Awdurdod.. 

 

8.2 Yn dilyn Deddf Llywodraeth Leol ac Etholiadau (Cymru) 2021 (“y 

Ddeddf”), ac o ganlyniad i newidiadau a wnaed i’r modd y mae’r 

Awdurdod yn gweithredu oherwydd y pandemig, mae’n briodol 

adolygu’r Cyfansoddiad. Mae’r ddogfen hon yn nodi’r rheolau ar gyfer 

y modd y caiff yr Awdurdod ei lywodraethu, ac mae angen newid rhai 

o’r rheolau hynny er mwyn adlewyrchu gofynion y Ddeddf. At hynny, 

mae terminoleg y ddogfen yn ymwneud â bod yn bresennol yn ffisegol 

yn y cyfarfodydd, ac mae angen diweddaru hynny. 

 

8.3 Cydnabu'r Aelodau mai'r argymhelliad oedd i'r gweithgor gynnwys 

Cadeirydd a Dirprwy Gadeirydd yr Awdurdod, Cadeiryddion y 

Pwyllgorau Archwilio a Safonau ac un aelod arall o’r Awdurdod; 

gwirfoddolodd y Cyng. M Ll Davies i fod y pumed aelod ar y 

gweithgor. 

 

8.4 PENDERFYNWYD cytuno  

(i) bod gweithgor yn cael ei sefydlu (fel y nodir isod) i adolygu’r 

Cyfansoddiad ac i adrodd yn ôl i’r Awdurdod gyda newidiadau 

arfaethedig; 

 

 (ii) penodi y Cyng. Meirick Ll Davies yn aelod o’r gweithgor fel a 

nodir ym mharagraff 8.3 uchod. 

 

9 AELODAETH YR AWDURDOD TÂN AC ACHUB 

 

9.1 Cafodd yr adroddiad ei gyflwyno er gwybodaeth, i gadarnhau penodi 

aelodau’r Awdurdod a chyfansoddiad aelodaeth lawn yr Awdurdod 

ar gyfer 2021/22. 

 

9.2 PENDERFYNWYD nodi aelodaeth yr Awdurdod ar gyfer 2021/22.   



 

10 PENODIADAU I BWYLLGORAU AC I GYRFF ALLANOL 

 

10.1 Pwrpas yr adroddiad oedd gwahodd yr Awdurdod i benodi aelodaeth 

pwyllgorau mewnol a pwyllgorau allanol amrywiol, gan gynnwys y 

Gymdeithas Llywodraeth Leol (LGA) a Chymdeithas Llywodraeth Leol 

Cymru (WLGA). 

 

10.2 PENDERFYNWYD: 

 

(i) peidio â chymhwyso’r egwyddor cydbwysedd gwleidyddol 

mewn perthynas â Phwyllgorau; 

(ii) cadarnhau aelodaeth y pwyllgorau fel a nodwyd yn yr 

adroddiad;  

(iii) penodi cynrychiolwyr i gyrff allanol, fel y nodir isod: 

 

Grŵp Cyswllt Tân ac Achub Gweinidogol 

Cadeiryddion a Phrif Swyddogion 

Y Cadeirydd  

Cyngor Cymdeithas Llywodraeth Leol 

Cymru (WLGA) 

Y Cadeirydd  

Pwyllgor Cydlynu WLGA Un cynrychiolydd ar ran y tri 

ATA 

Panel WLGA ar gyfer Gwasanaethau Tân Y Cadeirydd a’r Dirprwy 

Gadeirydd 

Y Gymdeithas Llywodraeth Leol (LGA)  Y Cadeirydd 

Fforwm yr LGA ar gyfer Gwasanaethau 

Tân  

Un cynrychiolydd ar ran y tri 

ATA 

Pwyllgor Materion Cenedlaethol Y Cadeirydd a’r Dirprwy 

gadeirydd 

 

11 DYDDIADAU CYFARFODYDD 2021/22 

 

11.1 Cafodd yr adroddiad ei gyflwyno i roi gwybod i’r Aelodau am 

ddyddiadau a lleoliadau’r cyfarfodydd yn 2021/22. 

 

11.2 Oherwydd y pandemig Covid, nododd yr Aelodau y bydd 

cyfarfodydd yn cael eu cynnal yn rhithwir trwy Zoom tan o leiaf yr 

Hydref. 

  

11.3 PENDERFYNWYD nodi dyddiadau’r holl gyfarfodydd fel a nodwyd yn yr 

adroddiad.  

 

12 CYNLLUN CYDNABYDDIAETH ARIANNOL AELODAU 

 

12.1 Cyflwynwyd yr adroddiad i roi gwybodaeth i Aelodau am Adroddiad 

Blynyddol Panel Annibynnol Cymru ar Gydnabyddiaeth Ariannol 

2021/22, sy’n nodi’r newidiadau i’r gydnabyddiaeth i’r Aelodau ddaeth 

i rym ar 1 Ebrill 2021.  

 

https://llyw.cymru/sites/default/files/publications/2021-02/Panel%20Annibynnol%20Cymru%20ar%20Gydnabyddiaeth%20Ariannol%20-%20Adroddiad%20Blynyddol.pdf
https://llyw.cymru/sites/default/files/publications/2021-02/Panel%20Annibynnol%20Cymru%20ar%20Gydnabyddiaeth%20Ariannol%20-%20Adroddiad%20Blynyddol.pdf
https://llyw.cymru/sites/default/files/publications/2021-02/Panel%20Annibynnol%20Cymru%20ar%20Gydnabyddiaeth%20Ariannol%20-%20Adroddiad%20Blynyddol.pdf


 

12.2 PENDERFYNWYD  

 

(i) nodi penderfyniadau Panel Annibynnol Cymru ar 

Gydnabyddiaeth Ariannol mewn perthynas â lwfansau aelodau 

a chydnabyddiaeth ariannol o 1 Ebrill 2021;  

 

(ii) rhoi awdurdod dirprwyedig i’r Clerc i ddiweddaru’r rhestr o 

gydnabyddiaeth ariannol i aelodau o fewn cyfansoddiad yr 

Awdurdod, ac i wneud unrhyw newidiadau angenrheidiol i restr 

2021/22 o bryd i’w gilydd yn ystod blwyddyn y cyngor, er mwyn 

adlewyrchu unrhyw newidiadau yn aelodaeth yr Awdurdod, neu 

o ganlyniad i unrhyw adroddiadau atodol a gyhoeddir gan 

Banel Annibynnol Cymru ar Gydnabyddiaeth Ariannol. 

 


